
Shivaprokta Kanchikshetraprashastih

శివప్రోక్తా  కాఞ్చీక్షేత్రప్రశస్తిః  

(శివరహస్యాన్తర్గతే  ఉగ్రాఖ్యే )
- శివపార్తవతీసంవాదే -

శ్రీశివ  ఉవాచ
దేవి కాఞ్చీపురీ కాచిద్యత్ర వేగవతీ నదీ ।
తత్ర వాసమపేక్షన్తే నిత్యం బ్రహ్మాదయః  సురాః ॥ ౧॥
ఏకామ్రేశా (ఏకామ్బరా)భిధం లిఙ్గం  తత్రాస్త్యేకం   మదాత్మకమ్ ।
తదర్శనేన పాపాని వినశ్యన్తి క్షణాదివ ॥ ౨॥
కోటితీర్థాభిధం  తీర్థం  తత్రాస్త్యేకమఘాపహమ్   ।
తత్రైవ  మజ్జనాదేవ  బ్రహ్మహత్యా  విముచ్యతే ॥ ౩॥
తత్ర శ్రాద్ధం   విధానేన కర్తవ్యం పితృముక్తయే ।
తర్పణీయాశ్చ పితరః కోటితీర్థోదకైః   శుభైః  ॥ ౪॥
కోటితీర్థే నరః స్నాత్వా సమ్పూజ్యైకామ్బరేశ్వరమ్  ।
ముచ్యతే సర్వథా దేవి బ్రహ్మహత్యాఽయుతైరపి   ॥ ౫॥
తత్రైవ  మాముపాశ్రిత్య  ఋషయో బ్రహ్మవాదినః  ।
వసన్తి బహవస్తేషాం సఙ్ఖ్యా  కర్తుం న శక్యతే ॥ ౬॥
తత్ర మాం ప్రత్యహం  విష్ణుబ్రహ్మాద్యాః   సురసత్తమాః ।
కుర్వన్తి పూజనం భక్త్యా త్రికాలం  సర్వసాధనైః  ॥ ౭॥
ప్రదోషసమయే  విష్ణుర్మామభ్యర్చ్య  విధానతః ।
సేవాం కరోతి సానన్దం  మృదఙ్గమభివాదయన్  ॥ ౮॥
వివిధైః  కుసుమైర్నూత్నైబిల్వపత్రైశ్చతుర్ముఖః    ।
మామభ్యర్చ్య తతః సాయం తోలాన్వాదయతే ముదా ॥ ౯॥
వాగ్దేవీ  వల్లకీం  ధృత్వా సాయమభ్యర్చ్య మాం శివమ్ ।
కరోతి గానమమలం గీతశాస్త్రవిశారదా  ॥ ౧౦॥

ఇన్ద్రః  సమ్పూజ్య మాం సాయం బిల్వపత్రాదిభిర్ముదా  ।
కరోతి వైణవం  వాద్యం తత్తద్రన్ధ్రనిషేవణాత్   ॥ ౧౧॥
శచీ నృత్యం కరోత్యగ్రే సాయమన్వహమాదరాత్ ।
రమ్భాద్యైరప్సరోభిశ్చ  సహితా మమ తుష్టయే  ॥ ౧౨॥
లక్ష్మీః సాయం సమభ్యర్చ్య స్వర్ణవచ్చామరద్వయమ్  ।
గృహీత్వా తవ పార్శ్వస్థా భవతీముపసేవతే ॥ ౧౩॥
దేవపత్న్యస్తథాఽన్యాశ్చ సాయం సమ్పూజ్య మాం శివమ్ ।
విష్ణుబ్రహ్మాదిదేవానాం   పత్న్యోయాస్తాస్తు శైలజే  ॥ ౧౪॥
తవ దాస్యస్తనస్తాస్తే  సేవాం కుర్వన్తి సాదరమ్ ।
కామాక్షీరూపమాసాద్య త్వయా తత్ర మనోరమే ॥ ౧౫॥
స్థీయతే  సతతం త్వం తు దేవదేవాఙ్గనార్చితా  ।
కుబేరేణ పురా తత్ర రత్నస్తమ్భవిరాజితమ్ ॥ ౧౬॥
శివస్థానం  కృతం రమ్యం రత్నగోపురరాజితమ్ ।
పఞ్చక్రోశమితం  చక్రే (యత్ర )హేమప్రాకారముత్తమమ్  ॥ ౧౭॥
చక్రే ప్రాకారశ ‍ృఙ్గాణి  శ్రేష్ఠరత్నమయాని   సః ।
స్థీయతే  తత్ర సతతం మయా రత్నశివాలయే ॥ ౧౮॥
॥ ఇతి శివరహస్యాన్తర్గతే  శివప్రోక్తా  కాఞ్చీక్షేత్రప్రశస్తిః    ॥
- ॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౦। ౧-౧౮॥

- .. shrIshivarahasyam . ugrAkhyaH saptamAMshaH . adhyAyaH 20 . 1-18..

Notes:

Śiva శివ describes to Pārvatī పార్వతీ about the Kañcīpurī కాఞ్చీపురీ / Kañcīkṣetra

కాఞ్చీక్షేత్ర , that is also an Abode to the Ekāmreśvara / Ekāmbareshvara Śivaliṅga

ఏకామ్రేశ్వర  / ఏకామ్బరేశ్వర శివలిఙ్గ . He tells Her about the significance of Koṭitīrtha

కోటితీర్థ , especially w.r.t Pitṛtarpaṇa పితృతర్పణ. Śiva శివ further tells Her about Her

temple where She is worshiped as Kāmākṣīకామాక్షీ.

